
 ᐃᓚᖓ ᓇᒻᒪ: 3  
 

 
1.00 ᓯᕗᓪᓕᖅᐹᖅ 
 
ᐃᑲᔪᖅᑕᐅᔪᖅ ᐱᔪᓐᓇᕐᓂᖃᖅᑐᖅ ᐊᔪᐃᓐᓇᑲᓐᓂᕐᓂᕐᒧᑦ ᕿᐱᓗᒃᑕᐅᒍᓂ ᐋᓐᓂᐊᕐᕕᓕᐊᕐᓂᕐᒧᑦ ᐊᐅᓪᓚᕐᓂᕐᒧᑦ 
ᐃᑲᔪᕈᑕᐅᔪᓂ ᒪᓕᓪᓗᒍ ᐃᑲᔪᖅᑕᐅᔪᓄᑦ ᐊᐅᓪᓚᕐᓂᕐᒧᑦ ᐊᑐᐊᒐᕐᒥ. ᐊᑕᐅᓯᓕᖃᖓᑐᐃᓐᓇᖅᑐᒥᒃ ᐊᔪᐃᓐᓇᕆᐊᕐᕕᐅᔪᒥᒃ 
ᐱᑕᖃᖅᑐᖅ. ᐊᔪᐃᓐᓇᕐᓂᐅᔪᑦ ᑐᓂᔭᐅᔭᕆᐊᖃᖅᑐᑦ ᑎᑎᖅᑲᑎᒍᑦ ᑕᕝᕙᓐᖓᑦ ᐃᑲᔪᖅᑕᐅᔪᒥᒃ, ᐊᖓᔪᖅᑳᕆᔭᐅᔪᒥᒃ, 
ᐸᖅᑭᔨᒋᓪᓚᕆᑦᑕᖏᓐᓂᒃ ᐅᕝᕙᓗ ᑐᓵᔨᐅᔪᒥᒃ ᑕᕝᕙᓂ ᐊᖏᖅᑕᐅᓯᒪᔪᒥ ᑎᑎᕋᕐᕕᒃᓴᐅᔪᒥ. 
 
2.00 ᐊᔪᓐᖏᑦᑐᑦ 
 
ᐃᑲᔪᖅᑕᐅᔪᑦ ᕿᐱᓗᒃᑕᐅᑉᐸᑕ ᐋᓐᓂᐊᕐᕕᒻᒧᑦ ᐊᑖᓂ ᐃᑲᔪᖅᑕᐅᔪᓄᑦ ᐊᐅᓪᓚᕐᓂᕐᒧᑦ ᐊᑐᐊᒐᕐᒥᒃ ᑭᓯᐊᓂᓕ ᑕᐃᒃᑯᐊ 
ᐱᔭᕆᐊᖃᖅᑐᒋᒐᓗᐊᕐᓗᑎᒃ ᐊᔪᓐᖏᓐᓂᖃᖅᑐᑦ ᐊᔪᐃᓐᓇᕐᓂᕐᒧᑦ. ᑭᓯᐊᓂᓕ, ᑕᒪᓐᓇ ᐊᔪᐃᓐᓇᑲᓐᓂᕐᓂᐅᔪᖅ 
ᐱᖃᓯᐅᔾᔨᔪᖅ ᐊᔪᐃᓐᓇᓂᕐᒧᑦ ᐃᓱᒪᓕᐅᕈᑕᐅᔪᓂᒃ ᐃᒪᐃᑦᑐᓄᑦ ᑐᕌᖓᔪᓄᑦ: 
 

• ᐊᖏᖅᑕᐅᖏᒃᑯᓂ ᐊᐃᒃᐸᖃᕈᒪᓂᕐᒧᑦ; 
• ᐊᖏᖅᑕᐅᖏᒃᑯᓂ ᐊᐅᓪᓚᕐᕕᒋᖓᕈᒪᔭᕋᓗᐊᒥᓄᑦ ᐊᖏᖅᑕᐅᓯᒪᔪᑦ ᐊᓯᐊᓄᑦ;  
• ᐊᖏᖅᑕᐅᖏᑉᐸᑦ ᐊᐅᓚᑲᐅᖅᑐᕈᒪᓂᖓᓄᑦ ᑕᐃᓐᓇ ᑲᒪᔨᐅᔪᖅ ᐅᑕᖅᑭᔪᓐᓇᖅᑐᒋᑦᑎᒍᓂ ᑭᖑᓪᓕᕐᒥ 

ᐊᐅᓪᓚᕆᐊᖃᓕᕐᓂᖓᓄᑦ ᓄᓇᒧᑦ ᑲᒪᕕᐅᔪᓐᓇᖅᑐᒧᑦ;  
• ᐊᑭᓖᔭᕆᐊᖃᕐᓂᖏᓐᓂᒃ ᑕᐃᓐᓇ ᐊᐅᓪᓚᖅᓯᒪᓚᐅᖅᑐᖅ ᐅᐸᓐᓂᖏᑉᐸᑦ ᑕᑯᔭᐅᕕᒃᓴᖓᓄᑦ ᐅᕝᕙᓗ 

ᐅᐸᓐᓂᖏᑉᐸ ᐃᓂᒃᓴᖃᕐᕕᒋᔭᕋᓗᐊᖓᓄᑦ. 
 
3.00 ᐊᔪᐃᓐᓇᕐᓂᕐᒧᑦ ᐃᓕᖅᑯᓯᐅᔪᖅ 
 
ᑐᒃᓯᕋᐅᑕᐅᔪᑦ ᐊᔪᐃᓐᓇᕐᓂᕐᒧᑦ ᑎᑎᕋᕐᕕᒃᓴᐅᔪᑦ ᐱᔭᐅᔪᓐᓇᖅᑐᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᐅᕝᕙᓗ 
ᐃᓄᓕᕆᔨᒃᑯᓐᓂᑦ ᐋᓐᓂᐊᕐᕕᖏᓐᓂᒃ ᐅᕝᕙᓗ ᐋᓐᓂᐊᕐᕕᐅᔪᓂ ᐊᖏᔪᓂᑦ. 
 

3.01 ᐃᑲᔪᖅᑕᐅᔫᑉ ᑲᒪᒋᔭᕆᐊᖃᖅᑕᖏᑦ 
 
ᐃᑲᔪᖅᑕᐅᔪᑦ ᐅᖃᐅᔾᔭᐅᔭᕆᐊᖃᖅᑐᑦ ᖃᐅᔨᒪᑦᑎᐊᕐᓂᐊᕐᒪᑕ ᐊᔪᐃᓐᓇᑲᓐᓂᓂᕐᒧᑦ ᑎᑎᕋᕐᕕᐅᔪᓂᒃ 
ᑕᑕᑎᕆᔭᕆᖅᓯᒪᓕᖅᐸᑦ ᑕᒻᒪᖅᓯᒪᓐᖏᓪᓗᒋᑦ, ᐊᒻᒪ ᐃᒪᐃᑦᑐᓂ ᑐᑭᓯᒋᐊᕈᑎᒃᓴᐅᔪᓂ ᐃᓗᓕᖃᕐᓗᑎᒃ: 
  
• ᐱᔾᔪᑎᖓ/ᖃᓄᐃᓐᓂᖓ ᐃᑲᔪᖅᑕᐅᔪᒪᔾᔪᑎᒋᓚᐅᖅᑕᖓᑕ; 
• ᐱᔾᔪᑎᖓ ᐊᐃᒃᐸᖃᕈᒪᔾᔪᑎᒋᓚᐅᖅᑕᖓ, ᑕᐃᒪᐃᑦᑑᑉᐸᑦ; 
• ᐊᑎᖓ ᐃᑲᔪᖅᑕᐅᔫᑉ ᓄᓇᖓᑕ; 
• ᐊᑎᖓ(ᖏᑦ) ᐃᑲᔪᖅᑎ(ᑏᑦ) ᐃᓚᐅᖃᑕᐅᓚᐅᖅᑐᑦ ᐊᐅᓪᓚᕆᐊᖃᖅᑐᒋᑦᑎᓪᓗᑎᒃ; 
• ᐃᑲᔪᖅᑕᐅᔪᑉ ᐋᓐᓂᐊᕐᕕᓕᐊᖅᑐᖅᓯᐅᑎᖓᑕ ᓈᓴᐅᑎᖓ; 
• ᐊᑎᖓ ᐃᑲᔪᖅᑕᐅᔫᑉ ᐃᖅᑲᓇᐃᔭᖅᑎᖓᑕ, ᑕᐃᓐᓇ ᐃᑲᔪᖅᑕᐅᔪᖅ ᐃᖅᑲᓇᐃᔭᖅᐸᑦ. 

ᑕᐃᓐᓇ ᐃᑲᔪᖅᑕᐅᔪᖅ ᐱᔭᕇᖅᓯᓯᒪᓕᖅᐸᑦ ᑕᑕᑎᕐᓗᒍ ᐊᔪᐃᓐᓇᕆᐊᑲᓐᓂᐅᑎᐅᔪᖅ ᓱᑲᑦᑐᒃᑯᑦ 
ᐊᐅᓪᓚᖅᑎᑕᐅᔭᕆᐊᖃᖅᑐᖅ ᑲᒪᔪᓄᑦ ᐱᓕᕆᕕᐅᔪᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄ ᐃᓄᓕᕆᔨᒃᑯᓐᓄᑦ 
ᐊᕕᒃᑐᖅᓯᒪᔪᓂ ᐊᓪᓚᕝᕕᖓᓄᑦ ᑕᐃᓐᓇ ᐊᐅᓪᓚᑦᑎᔨᐅᔪᖅ ᕿᒥᕐᕈᒐᔭᕐᒪᑦ  ᐊᔪᐃᓐᓇᕆᐊᕈᑕᐅᔪᒥᒃ ᐊᒻᒪ 
ᐃᓱᒪᓕᐅᓕᕐᓗᓂ. 

 
3.02 ᖁᑦᑎᓐᓂᓕᒃ 1 ᐊᔪᐃᓐᓇᕐᓂᕐᒧᑦ (ᑭᖑᓪᓕᖅᐹᖅ) 

 
• ᐊᐅᓚᑦᑎᔨᐅᔪᖅ ᖃᐅᔨᒋᐊᕋᔭᖅᑐᖅ ᐃᑲᔪᖅᑕᐅᔫᑉ ᐱᓇᓱᐊᖅᑕᖓᓂᒃ ᐊᒻᒪ ᐃᓱᒪᓕᐅᕐᓗᓂ 

ᒪᓕᓪᓗᒋᑦ ᐃᑲᔪᖅᑕᐅᔪᑦ ᑭᓐᖑᒪᔭᖏᑦ, ᐊᑐᐃᓐᓇᐅᓂᖏᑦ ᐊᓯᖏᑦ ᐊᒻᒪ ᐱᕕᖃᕐᒪᖔᖅ ᑕᕝᕙᓂ 
ᐃᑲᔪᖅᑕᐅᔪᓄᑦ ᐊᐅᓪᓚᕐᓂᕐᒧᑦ ᐊᑐᐊᒐᕐᒥ. 

• ᐃᓱᒪᓕᐅᖅᓯᒪᓕᖅᐸᑦ ᐊᐅᓚᑦᑎᔨᐅᔪᖅ ᖃᐅᔨᒃᑲᐃᒐᔭᖅᑐᖅ ᐃᓱᒪᓕᐅᕈᑎᒋᔭᒥᓂᒃ ᑕᕝᕗᖓ 
ᐃᑲᔪᖅᑕᐅᔪᒧᑦ. 

• ᐃᓱᒪᓕᐊᖓ ᐊᐅᓚᑦᑎᔨᐅᔪᑦ ᓱᕐᕋᒍᓐᓇᖏᑦᑐᑦ ᖁᑦᑎᓂᖅᓴᒧᓪᓗ ᐊᔪᐃᓐᓇᑲᓐᓂᕈᓐᓇᖏᑦᑐᑦ. 
 
4.00 ᐊᔪᐃᓐᓇᑲᓐᓂᕐᓂᕐᒧᑦ ᐃᓕᖅᑯᓯᐅᔪᑦ - ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᓐᓄᑦ 

 
ᓄᓇᕗᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑎᐅᔪᖅ ᐱᔪᓐᓇᕐᓂᖃᑐᖅ ᐊᔪᐃᓐᓇᑲᓐᓂᓂᕐᒧᑦ 
ᕿᐱᓗᒃᑕᐅᓂᐅᓚᐅᖅᑐᒥᒃ ᐋᓐᓂᐊᕐᕕᓕᐊᖅᑐᓄᑦ ᐃᑲᔪᕈᑕᐅᔪᓄᑦ  ᒪᓕᓪᓗᒋᑦ ᐃᖅᑲᓇᐃᔭᕐᕕᖓᓂ 
ᐊᖏᖃᑎᒌᒍᑕᐅᔪᑦ. ᒪᕐᕈᐃᓕᖓᒻᒪᑎᒃ ᐊᔪᐃᓐᓇᕆᐊᕐᓂᐅᔪᓐᓇᖅᑐᑦ. ᐊᔪᐃᓐᓇᕆᐊᕐᓂᐅᔪᑦ 
ᑐᓂᔭᐅᔭᕆᐊᖃᖅᑐᑦ ᑎᑎᖅᑲᑎᒍᑦ ᐃᖅᑲᓇᐃᔭᖅᑎᒥᒃ ᐅᕝᕙᓗ ᑐᓵᔨᒥᒃ ᐊᖏᖅᑕᐅᓯᒪᔪᒥ ᑎᑎᕋᕐᕕᐅᔪᒥ. 

 
5.01 ᐊᔪᓐᖏᓐᓂᖅ 

 
ᓄᓇᕗᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑎᐅᔪᑦ ᕿᐱᓗᒃᑕᐅᔪᑦ ᐋᓐᓂᐊᕐᕕᓕᐊᕐᓂᕐᒧᑦ ᐊᐅᓪᓚᕐᓂᕐᒧᑦ ᐃᓱᒪᒍᑎᒃ 
ᐊᐅᓪᓚᖅᑎᑕᐅᔪᓐᓇᕆᐊᒃᓴᖅ ᐊᔪᐃᓐᓇᕆᐊᒃᑲᓐᓂᕈᓐᓇᖅᑐᑦ. ᑭᓯᐊᓂᓕ, ᑕᒪᓐᓇ ᐱᖃᓯᐅᔾᔨᔪᖅ ᑭᓯᐊᓂ 
ᐊᔪᐃᓐᓇᕆᐊᑲᓂᕐᓂᕐᒧᑦ ᐱᔾᔪᑎᖃᖅᑐᓂᒃ ᐃᒪᐃᑦᑐᓂᒃ:  

 
• ᐊᖏᖅᑕᐅᖏᒃᑯᓂ ᐊᐃᒃᐸᖃᕈᒪᓂᕐᒧᑦ; 
• ᐊᖏᖅᑕᐅᖏᒃᑯᓂ ᐊᐅᓪᓚᕐᕕᒋᖓᕈᒪᔭᕋᓗᐊᒥᓄᑦ ᐊᖏᖅᑕᐅᓯᒪᔪᑦ ᐊᓯᐊᓄᑦ;  
• ᐊᖏᖅᑕᐅᖏᑉᐸᑦ ᐊᐅᓚᑲᐅᖅᑐᕈᒪᓂᖓᓄᑦ ᑕᐃᓐᓇ ᑲᒪᔨᐅᔪᖅ ᐅᑕᖅᑭᔪᓐᓇᖅᑐᒋᑦᑎᒍᓂ ᑭᖑᓪᓕᕐᒥ 

ᐊᐅᓪᓚᕆᐊᖃᓕᕐᓂᖓᓄᑦ ᓄᓇᒧᑦ ᑲᒪᕕᐅᔪᓐᓇᖅᑐᒧᑦ;  
• ᐊᑭᓖᔭᕆᐊᖃᕐᓂᖏᓐᓂᒃ ᑕᐃᓐᓇ ᐊᐅᓪᓚᖅᓯᒪᓚᐅᖅᑐᖅ ᐅᐸᓐᓂᖏᑉᐸᑦ ᑕᑯᔭᐅᕕᒃᓴᖓᓄᑦ ᐅᕝᕙᓗ 

ᐅᐸᓐᓂᖏᑉᐸ ᐃᓂᒃᓴᖃᕐᕕᒋᔭᕋᓗᐊᖓᓄᑦ. 
 

5.02 ᐃᑲᔪᖅᑕᐅᔪᑉ ᑲᒪᒋᔭᕆᐊᖃᖅᑕᖏᑦ 
 
ᓄᓇᕗᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑎᐅᔪᑦ ᐅᖃᐅᔾᔭᐅᔭᕆᐊᖃᖅᑐᑦ ᑕᐃᒃᑯᐊ ᑕᑕᑎᕆᐊᖃᖅᑐᑦ 
ᑎᑎᕋᕐᓯᒪᑦᑎᐊᕋᓗᐊᕐᒪᖔᑕ ᐊᑕᖏᓗᑎᒃ ᑕᒻᒪᖅᓯᒪᓐᖏᓪᓗᑎᒃ, ᐊᒻᒪ ᐃᒪᐃᑦᑐᓂᒃ ᑐᑭᓯᒋᐊᕈᑎᒃᓴᐅᔪᓂᒃ 
ᐱᖃᓯᐅᔾᔨᓯᒪᓗᑎᒃ: 

ᐃᑲᔪᖅᑕᐅᔪᓄᑦ ᐊᐅᓪᓚᕐᓂᕐᒧᑦ ᐊᔪᐃᓐᓇᕆᐊᒃᑲᓐᓂᕐᓂᐅᔪᖅ  

 ᐃᓚᖓ ᓇᒻᒪ: 3  
 

  
• ᐱᔾᔪᑎᖓ/ᖃᓄᐃᓐᓂᖓ ᐃᑲᔪᖅᑕᐅᔪᒪᔾᔪᑎᒋᓚᐅᖅᑕᖓᑕ; 
• ᐱᔾᔪᑎᖓ ᐊᐃᒃᐸᖃᕈᒪᔾᔪᑎᒋᓚᐅᖅᑕᖓ, ᑕᐃᒪᐃᑦᑑᑉᐸᑦ; 
• ᐊᑎᖓ ᐃᑲᔪᖅᑕᐅᔫᑉ ᓄᓇᖓᑕ; 
• ᐊᑎᖓ(ᖏᑦ) ᐃᑲᔪᖅᑎ(ᑏᑦ) ᐃᓚᐅᖃᑕᐅᓚᐅᖅᑐᑦ ᐊᐅᓪᓚᕆᐊᖃᖅᑐᒋᑦᑎᓪᓗᑎᒃ; 
• ᐃᑲᔪᖅᑕᐅᔪᑉ ᐋᓐᓂᐊᕐᕕᓕᐊᖅᑐᖅᓯᐅᑎᖓᑕ ᓈᓴᐅᑎᖓ; 
• ᐊᑎᖓ ᐃᑲᔪᖅᑕᐅᔫᑉ ᐃᖅᑲᓇᐃᔭᖅᑎᖓᑕ, ᑕᐃᓐᓇ ᐃᑲᔪᖅᑕᐅᔪᖅ ᐃᖅᑲᓇᐃᔭᖅᐸᑦ. 
 
ᑕᐃᒪᓕ ᓄᓇᕗᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑎᐅᔪᖅ ᑕᑕᑎᕆᔭᕆᖅᓯᒪᓕᖅᐸᑦ 
ᐊᔪᐃᓐᓇᑲᓐᓂᕈᑕᐅᔪᒥᒃ ᓱᑲᑦᑐᒃᑯᑦ ᐊᐅᓪᓚᖅᑎᑕᐅᔭᕆᐊᖃᖅᐳᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯ 
ᐃᓄᓕᕆᔨᒃᑯᓪᓗ ᐊᐅᓚᑦᑎᔨᒻᒪᕆᖓᓐᓄᑦ (ᐅᕝᕙᓗ ᑎᓕᓯᒪᔭᖓᓄᑦ) ᕿᒥᕐᕈᔭᐅᔪᒃᓴᐅᓗᓂ ᐊᒻᒪ 
ᐃᓱᒪᓕᐅᕈᑕᐅᔪᒃᓴᐅᓗᓂ. 

 
5.03 ᖁᑦᑎᓐᓂᓕ 1 ᐊᔪᐃᓐᓇᑲᓐᓂᕐᓂᖅ 

 
• ᐊᐅᓚᑦᑎᔨᐅᔪᖅ ᐊᖓᔪᖅᑲᐅᔪᓂ ᖃᐅᔨᓴᕋᔭᖅᑐᖅ ᐃᖅᑲᓇᐃᔭᖅᑎᐅᔪᑦ ᐱᔪᒪᔾᔪᑎᖓᓂᒃ ᐊᒻᒪ 

ᐃᓱᒪᓕᐅᕐᓗᓂ ᒪᓕᓪᓗᒋᑦ ᐃᑲᔪᖅᑕᐅᔪᑦ ᑭᓐᖑᒪᔭᖏᑦ, ᐊᑐᐃᓐᓇᐅᓂᖏᑦ ᐊᓯᐊᒍᕈᑕᐅᔪᓐᓇᖅᑐᑦ 
ᐊᒻᒪ ᐱᕕᖃᖅᑎᑕᐅᓂᖏᑦ ᐃᑲᔪᖅᑕᐅᔪᓄᑦ ᐊᐅᓪᓚᕐᓂᕐᒧᑦ ᐊᑐᐊᒐᕐᒥ. 

• ᐃᓱᒪᓕᐅᖅᓯᒪᓕᖅᐸᑦ ᐊᐅᓚᑦᑎᔨᐅᔪᖅ ᐊᖓᔪᖅᑲᐅᔪᓄᑦ ᐅᖃᐅᔾᔨᒐᔭᖅᑐᖅ ᐃᖅᑲᓇᐃᔭᖅᑎᐅᔪᒥᒃ 
ᐃᓱᒪᓕᐊᕆᓚᐅᖅᑕᖓᓂᒃ. 

 
5.04 ᖁᑦᑎᓐᓂᓕᒃ 2 ᐊᔪᐃᓐᓇᕆᐊᑲᓐᓂᕐᓂᖅ 

 
• ᖁᑦᑎᓐᓂᓕᒃ 2 ᐊᔪᐃᓐᓇᕆᐊᑲᓂᕐᓂᐅᔪᑦ ᑐᓂᔭᐅᕙᒃᑐᑦ ᑮᓇᐅᔭᓕᕆᔨᒃᑯᓐᓄᑦ. 
• ᖁᑦᑎᓂᓪᓕ 2 ᐊᔪᐃᓐᓇᕆᐊᑲᓂᕐᓂᐅᔪᑦ ᑭᖑᓪᓕᖅᐹᖑᔪᑦ ᐊᔪᐃᓐᓇᓂᕐᒧᑦ ᐊᒻᒪ ᐃᓱᒪᓕᐊᕆᔭᐅᔪᑦ 

ᓱᕐᕋᒍᓐᓇᖏᑦᑐᑦ. 
 
ᑐᑭᓯᒋᐊᒃᑲᓐᓂᕈᒪᒍᕕᑦ ᐃᑲᔪᖅᑕᐅᔭᕆᐊᖃᖅᑐᓄᑦ ᐊᐅᓪᓚᓂᐊᖅᑐᓄᑦ ᐊᖏᖅᑕᐅᓂᐅᔪᓄᑦ ᐃᓄᐃᑦ ᐅᖃᕈᓐᓇᖅᑐᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ ᐅᕙᓂ: 
 
Department of Health and Social Services 
Health Insurance Programs 
P.O. Bag 003 Rankin Inlet 
 
ᐊᑭᖃᓐᖏᑦᑐᖅ ᐅᖄᓚᐅᑦ 1-800-661-0833 
ᓱᑲᑦᑐᒃᑯᑦ   1-800-645-8092 
ᖃᕋᓴᐅᔭᒃᑯᑦ  nhip@gov.nu.ca 


